
தமிழ்ப் பழமொழிகள்








உறவு உண்ணாமல் கெட்டது; உடை உடுக்காமல் கெட்டது. 
4465


உறவு உறவுதான்; மடியிலே கைவைக்காதே. 

உறவுக்கு ஒன்பது படி; ஊருக்குப் பத்துப் படி. 

உறவுக்கு ஒன்பது படி; பணத்துக்குப் பத்துப் படி. 

உறவுக்கும் பகைக்கும் பொருளே காரணம்.


	(துணை.)


உறவுதான்; பயிரிலே கை வாயாதே. 
4470


உறவுதானே உணர்ந்து கொள்ளும். 

உறவு போகாமல் கெட்டது; கடன் கேளாமல் கெட்டது.

உறவுபோல் இருந்து குளவிபோல் கொட்டுகிறதா? 

உறவும் பகையும் ஒரு நிலை இல்லை. 

உறவும் பாசமும் உதட்டோடே. 
4475


உறவு முறையான் மூத்திரத்தை உமிழவும் முடியாது; விழுங்கவும் முடியாது.

உறவு முறையான் வீட்டில் உண்ட வரைக்கும் மிச்சம்.

உறவைப் பகைத்தாலும் ஊரைப் பகைக்காதே.

உறவைப்போல் இருந்து குளவியைப்போல் கொட்டுவர்.

உறள் பால தீண்டா விடுவது அரிது. 
4480



	(பழமொழி நானூறு.)


உறி அற மூளி நாய்க்கு வேட்டை. 

உறிப் பணம் போய்த் தெருச் சண்டை இழுக்கிறது.


	(இழுத்தாளாம்.)


உறியிலே கட்டித் தூக்கினாலும் அழுகற் பூசணிக்காய் அழுகலே. 

உறியிலே தயிர் இருக்க ஊர் எங்கும் அலைவானேன்? 

உறியிலே தயிர் இருந்தால் உறங்குமோ பூனைக்குட்டி? 
4485


உறியிலே வெண்ணெய் இருக்க நெய்க்கு அழுவானேன். 

உறுதி எதிலும் பெரிது. 

உறுதியான் காரியம் ஒரு போதும் கெடாது. 

உறு தீங்குக்கு உதவாதவன் உற்றவனா?

